Nacida no Delta do Nilo, Iman Mersal foi cofundadora e editora da re-
vista feminista independente Bint al-Ard (Filla da Terra) e mais da lite-
raria Adab wa Naqd (Literatura e Critica) durante varios anos en Exipto.
Doutorada pola Universidade do Cairo, boa parte da sta contribucion
académica e publicacions coma ensaista e estudosa da literatura ver-
san sobre as identidades diaspdricas. Andando o ano 1998 trasladouse
a Boston (EE.UU.) e mais tarde a Edmonton (Canadd), onde actual-
mente traballa como profesora asociada de literatura arabe na Uni-
versidade de Alberta. Alén diso, vén de recibir unha bolsa posdoutoral
EUME no Forum Transregionale Studien de Berlin.

Como poeta, Mersal é autora de catro libros publicados en arabe no
seu pais natal: en 1990 /ttisafat (Caracterizacidns) fixo un excelente
debut, pero Mamarr Mu'tim Yasluh li Ta allum al-Rags (Un corredor es-
curo é axeitado para aprender a bailar) marcaria en 1995 un punto de
inflexion e reeditariase en 2004. De 1997 é al-Mashy Atwal Waqt Mum-
kin (Camifar canto sexa posible], e ata 2006 houbo que agardar por
Jughrafiya Badila (Xeografia alternativa). Para este 2013 espérase a
publicacion de Hatta Atakhalla a’'n Fekrat al - Biout [Ata desistir da idea
de fogar). Ademais, unha antoloxia persoal traducida ao inglés viu a
luz en Nova York e outros textos seus ténense vertido a linguas coma
o francés, castelan, holandés, aleman, hebreo ou italiano en pres-
tixiosas publicacions, ao tempo que amosa o seu traballo en festivais
e encontros internacionais por todo o mundo. Tamén ela mesma ten
co-traducido do inglés para o arabe unha obra de Waguih Ghali, e co-
laborou co cineasta Shabnam Sukhdev nun filme baseado na sua pro-
pia poesia e experiencia da diaspora: Estranxeira na sua propia pel.

E agradable
volver contemplar as fotos da mina infancia.
Poder afastar a idea constante

de que eu era o bonito proxecto de me converter noutra persoa,

pero que foi desbaratado polas minas acertadas decisidns.

Ainda que naceu en Ourense, Chus Pato reside hoxe en Lalin, onde
traballa como profesora de Xeografia e Historia. Constitie unha das
figuras mais innovadoras, destacadas e de maior proxeccion interna-
cional das letras galegas contemporaneas. Comezou a publicar poe-
sia en 1991 con Urania, ao que seguiria en 1994 Heloisa, en 1995 Fas-
cinio (cunha 22 edicién en 2010), e en 1996 Ninive, que foi galardoado
co Premio Losada Diéguez de Creacion Literaria. A continuacion saiu
A ponte das poldras (1996), que acadaria tamén unha segunda edicion
dez anos mais tarde. Do ano 2000 é m-Tala, do 2003 Charenton, e de
2008 Hordas de escritura, que volveu acadar o Premio Losada Diéguez
e tamén o Premio da Critica Espanola. Os seus ultimos titulos orixi-
nais son Secesién (2009) e a antoloxia sonora Nacer é unha republica
de arbores (2011).

Mais tamén existen ata cinco volumes da sua obra con traducions ao
inglés a cargo de Erin Moure, que foron saindo dende 2003 a 2012 so-
bre todo no Canada. Asi mesmo, en castelan contase coa antoloxia Un
Ganges de palabras (2003), traducida por Iris Cochén; tamén esta He-
loisa (1998]) en version de Xosé Manuel Trigo; m-Tald viu a luz en 2009
en Bos Aires traducido por Teresa Arijon e Barbara Belloc, e Hordas
de escritura sequido de Secesion fixoo o pasado ano en Madrid tradu-
cido por Ana Gorria. A obra de Chus Pato esta incluida en prestixiosas
antoloxias de ambito nacional, estatal e internacional, e asi mesmo
foi invitada aos festivais internacionais de Barcelona, Rosario, A Ha-
bana, Bos Aires, Bratislava, Rotterdam e Felix de Ambéres.

0 mesmo dia

sempre

nada hai na voz nada
unha lingua de fogo que a todos e a cada unha pertence
pero quen di o idioma é a voz

non esta
e volve

